
過前屯而後入山海遷囘四三大鎮此　祖宗微意若自

鴨綠江抵前屯山海路大徑恐貽他日憂遂不從其請○

逮廵撫陝西右副都御史秦紘下獄旣而釋之調廵撫河

南時秦府旗校肆撗民苦之紘旣禽治不少貸秦玉不能

堪奏紘欺滅親藩　上怒逮紘下錦衣衛獄命內臣尙亨

籍其家止得黃絹一疋敝衣數事亨囘奏紘貧狀　上親

閱其貲嘉歎良久詔釋紘繫且賜鈔萬錠以旌其廉調廵

撫河南秦紞旣抵任汪直亦以事至時當威勢震赫無不

崇奉凡廵撫官率屈禮以見紘獨與抗禮略不爲屈直以

上知其廉亦加敬焉不爲較紘密疏直多帶旗校騷擾地

方後直囘京　上問各省撫臣賢否直獨稱紘廉能　上

以紘疏示之直叩頭服罪稱紘賢不置　上釋之

冬封王越爲威寧伯時越偕汪直帥師廵邊出大同至威

寧海瞭虜營所在亟發兵襲之擄男婦百七十斬首四百

餘級以大捷聞論功封越威寧伯歲祿千石仍兼左都御

史

以陳鉞代子俊爲兵部尙書余子俊憂去也

進祭酒丘濬禮部右侍郎仍掌監事

　〈濬廣東瓊州人博學強記世無與比時士子爲文以奇怪相高熾不可遏濬考南京各府士凡怪詞險語皆痛〉

　〈斥之怨誹不恤也及爲祭酒尤諄諄爲學者言之文體乃復渾厚士有慕道學者或過爲筭異之行以徼名濬〉

--

　〈因考會試發策言之俾士習趍其中正其掌太學踰十年論者謂師道尊嚴無愧李時勉而時人以爲過之是〉

　〈時有嘉興舉子桑悅恃才放達而江南諸士文㝫　誕傲睨一世其會試文字有句云是我去而夫子獨存又〉

　〈曰腹中有長劒日日幾囘廣以此爲丘文莊所黜悅遂終身不第丘文蔬之黜桑悅無異歐陽修之黜劉幾也〉

廣東左布政使彭韶奏乞停罷市舶與夫韋春所請造辦

進貢均徭餘户因言國家昇平百十餘年生齒之繁田埜

之辟商旅之通可謂盛矣然而官府倉庫少有儲蓄人民

衣食艱於自給比之國初無經營戰伐之事無創作營造

之大富強反有不及何哉以害財之多也國初設官有數

今則內外文武加數倍矣國初宗戚有限今則遠近親疎

日益衆矣初僧道有額今寺觀日增矣初賓貢有節今四

夷絡繹矣初田賦有常今進獻多門矣初　上用儉朴今

百度侈麗矣初賦役尙𥳑今差使繁重矣初書籍少刻今

版行渨濫矣初牌坊少豎今街衢充升矣初士風淳質今

人情皆好奇矣凡此皆所以害財者使及今之時十分愛

惜加意撙節猶恐無以爲繼況又更啟他端而益以雜用

其何以善後哉

　〈成化去國初未遠侈靡猶未至如今日之甚而彭德安言之已如此使遇今日又當如何〉

遣户部員外郎官濂等勘覈東宮庄田時景州獻縣阜城

民田萬頃界接東宮庄管庄員役欲冒占且子粒十倍公

家民甚𡨚之訴于朝乃遣濂偕御史錦衣官往勘管左密

